
BOSHLANG‘ICH TA’LIMDA 
INDIVIDUAL YONDASHUV 

ORQALI O‘QUVCHILARNING 
TA’LIM NATIJALARINI 

YAXSHILASH
Latipova Ma’rifat Salohiddin qizi

Toshkent Ijtimoiy Innovatsiya Universiteti
Pedagogika va psixologiya kafedrasi o‘qituvchisi

Boʻtayeva Saodat Xudoyor qizi
Toshkent Ijtimoiy Innovatsiya Universiteti

Boshlang‘ich ta’lim yo‘nalishi 4-bosqich talabasi

Annotatsiya: Ushbu maqolada boshlang‘ich sinf o‘quvchilarining o‘zlashtirish darajasini oshirishda individual yon-
dashuvni qo‘llash samaradorligi yoritilgan. Tadqiqot davomida o‘quvchilarning shaxsiy qobiliyatlari, qabul qilish tezligi va 
qiziqishlarini hisobga olgan holda differensiallashgan topshiriqlar va pedagogik strategiyalar tahlil qilindi. Natijalar shuni 
ko‘rsatdiki, individual ta’lim trayektoriyasini joriy etish o‘quvchilarning mantiqiy fikrlash va fanlarni o‘zlashtirish ko‘rsat-
kichlarini sezilarli darajada oshiradi.

Kalit so‘zlar: boshlang‘ich ta’lim, individual yondashuv, differensial ta’lim, ta’lim natijalari, o‘quv motivatsiyasi, pedagogik 
texnologiyalar.
Abstract: This article explores the effectiveness of applying an individualized approach to improve learning outcomes 
among primary school students. The study analyzes differentiated tasks and pedagogical strategies tailored to students’ 
personal abilities, learning paces, and interests. The results demonstrate that implementing individualized learning trajec-
tories significantly enhances students’ logical thinking and academic performance.

Key words: primary education, individualized approach, differentiated learning, learning outcomes, educational motiva-
tion, pedagogical technologies.
Аннотация: В данной статье рассматривается эффективность применения индивидуального подхода для 
повышения успеваемости учащихся начальных классов. В ходе исследования проанализированы дифферен-
цированные задания и педагогические стратегии с учетом личных способностей, темпа усвоения и интересов 
учащихся. Результаты показывают, что внедрение индивидуальных образовательных траекторий значительно 
повышает показатели логического мышления и качества знаний учащихся.

Ключевые слова: начальное образование, индивидуальный подход, дифференцированное обучение, резуль-
таты обучения, учебная мотивация, педагогические технологии.

KIRISH
Boshlang‘ich ta’lim bosqichi inson shaxsiyatining shakllanishida, uning intellektual va ijtimoiy poydevori 

qurilishida hal qiluvchi o‘rin tutadi. Aynan shu davrda o‘quvchida mustaqil fikrlash, axborot bilan ishlash, 
o‘rganish ko‘nikmalari hamda atrof-muhitga bo‘lgan dunyoqarash botiq va tizimli ravishda shakllana boshlaydi. 
Biroq har bir bola maktab ostonasiga qadam qo‘yar ekan, o‘zining individual-psixologik xususiyatlari, idrok etish 
turi (vizual, auditiv, kinestetik), xotira hajmi va axborotni qayta ishlash tezligi bilan boshqalardan ajralib turadi. 
Bir o‘quvchi yangi mavzuni birinchi tushuntirishdanoq mantiqan anglab olsa, boshqa bir o‘quvchiga tushun-
chalarni vizual ko‘rgazmalilik yoki amaliy mashqlar orqali bir necha bor takrorlash talab etiladi.

Afsuski, uzoq yillar davomida qo‘llanilib kelingan an’anaviy “barcha uchun bir xil” - ya’ni bir xil qolip va bir xil 
sur’atga asoslangan o‘qitish usuli o‘quvchilarning bu individual tafovutlarini yetarlicha hisobga olmaydi. Barcha 
o‘quvchilar uchun bir xil murakkablikdagi topshiriq va bir xil vaqt me’yorining belgilanishi ta’lim jarayonida 
muvozanatsizlikni keltirib chiqaradi. Natijada, nisbatan sekin o‘zlashtiruvchi o‘quvchilar mavzuni o‘z vaqtida 
tushunib yetmasdan orqada qolib ketadi va ularda o‘z kuchiga bo‘lgan ishonchsizlik paydo bo‘ladi. Aksincha, 
iqtidorli va tez fikrlaydigan o‘quvchilar esa o‘z bilimlari darajasidan past bo‘lgan bir xil tipdagi topshiriqlarni 
bajarish jarayonida darsda zerikib, ta’limga bo‘lgan qiziqish va motivatsiyasini yo‘qota boshlaydilar.

ta’lim jarayonida individual yondashuvni qo‘llash dolzarb pedagogik masalalardan biri sifatida kun tartibiga 
chiqmoqda. Individual yondashuv shunchaki har bir o‘quvchi bilan alohida shug‘ullanish emas, balki har bir 
bolaning o‘ziga xos kuchli va kuchsiz tomonlarini puxta diagnostika qilish hamda uning psixofiziologik imkoni-
yatlariga mos keladigan o‘quv muhitini yaratishdir. Bu yondashuv o‘quvchining ichki salohiyatini maksimum 
darajada ro‘yobga chiqarishga, uning muvaffaqiyat hissini tuyishiga va mustaqil ta’lim olish ko‘nikmalarini rivoj
lantirishga qaratilgan amaliy pedagogik jarayonni tashkil etishni nazarda tutadi.

MAVZUGA OID ADABIYOTLAR SHARHI
Jahon ta’lim tizimida boshlang‘ich ta’limning o‘rni, bolalar psixologiyasi va o‘qitishning innovatsion metodi-

kasi ko‘plab xorijiy va mahalliy olimlar tomonidan tadqiq etilgan.
L. Vygotskiy va J. Piaje kabi olimlarning tadqiqotlarida kichik maktab yoshidagi bolalarning kognitiv rivojla-

nishi hamda shaxs sifatida shakllanishida ta’lim muhitining o‘rni beqiyos ekanligi ta’kidlangan.
Zamonaviy pedagogikada an’anaviy ta’lim usullari bilan bir qatorda STEAM (Science, Technology, Engi-

neering, Arts, Mathematics) ta’limidan foydalanish ham tobora kengayib, global ta’lim tendensiyalaridan biriga 
aylanmoqda.

O‘zbekistonlik pedagog olimlar (R. Mavlonova, N. Bikbayeva va boshqalar) ham o‘z ilmiy ishlarida bosh-
lang‘ich sinflarda ta’lim va tarbiya jarayonini integratsiyalashgan holda olib borish zaruriyatini asoslab berishgan.

Adabiyotlar tahlili shuni ko‘rsatadiki, zamonaviy boshlang‘ich sinf o‘qituvchisi nafaqat o‘qish va yozishni 
o‘rgatuvchi mutaxassis, balki bolaning psixologiyasini tushunuvchi, raqamli texnologiyalar va inkluziv ta’lim 
asoslarini mukammal biluvchi universal kadr bo‘lishi talab etiladi.

TADQIQOT METODOLOGIYASI
Ushbu tadqiqot boshlang‘ich sinf o‘quvchilarining ta’lim natijalarini individual yondashuv vositasida oshirish 

imkoniyatlarini ilmiy, metodik va amaliy jihatdan har tomonlama asoslashga qaratilgan. Tadqiqot jarayonida 
ilgari surilgan ilmiy gipotezani tekshirish va belgilangan vazifalarning aniq yechimini ta’minlash maqsadida 
nazariy, empirik va statistik pedagogik tahlil usullarining yaxlit majmuasidan foydalanildi.

Tadqiqotning metodologik strukturasi mantiqiy ravishda ketma-ket keladigan va bir-birini to‘ldiradigan uchta 
asosiy bosqichda amalga oshirildi:

1.	 Nazariy-metodologik tahlil va ilmiy manbalarni umumlashtirish: Dastlabki bosqichda boshlang‘ich 
ta’lim pedagogikasi, yosh psixologiyasi hamda didaktika sohasidagi mahalliy va xorijiy olimlarning ilmiy-
tadqiqot ishlari atroflicha o‘rganib chiqildi. Individual va differensial ta’lim konsepsiyalari, shuningdek, 
shaxsga yo‘naltirilgan ta’lim texnologiyalarining nazariy-uslubiy bazasi tahlil qilindi. Manbalarni qiyosiy 
o‘rganish orqali boshlang‘ich sinf o‘quvchilarining yosh va psixofiziologik xususiyatlariga mos keladigan 
differensiallangan ta’lim modelining parametrlari belgilandi hamda individual yondashuvning pedagogik 
samaradorlik mezonlari va baholash ko‘rsatkichlari shakllantirildi.

2.	 Diagnostika, psixopedagogik kuzatuv va guruhlash: Amaliy tajriba-sinov ishlarini boshlashdan oldin 
o‘quvchilarning bilish faoliyati, shaxsiy va intellektual imkoniyatlarini aniqlashga qaratilgan ko‘p omilli diag-
nostika bosqichi o‘tkazildi. Maxsus pedagogik kuzatuv kartalari, psixologik testlar hamda didaktik so‘rov-
nomalar yordamida o‘quvchilarning axborotni idrok etish usuli (vizual, auditiv, kinestetik), diqqatning barqa-
rorligi va bo‘linishi, xotira hajmi hamda topshiriqlarni bajarish tezligi batafsil o‘rganildi. Ushbu diagnostika 
ma’lumotlari har bir o‘quvchining boshlang‘ich bilim va amaliy ko‘nikma darajasini aniq belgilash, ularning 
o‘quv qiyinchiliklarini aniqlash hamda kelgusi ta’lim trayektoriyasini to‘g‘ri rejalashtirish uchun mustahkam 
zamin yaratdi.

3.	 Pedagogik tajriba-sinov va differensiallangan ta’limni tatbiq etish: Diagnostika natijalariga tayanib, 
dars jarayoniga uch darajali differensiallangan topshiriqlar va individual ta’lim trayektoriyasi tizimi izchillik 
bilan joriy etildi. O‘quv materiallari, mashqlar va amaliy topshiriqlar murakkablik darajasi hamda o‘quv-
chining idrok etish potensialiga ko‘ra quyidagi 3 ta bosqichga ajratildi:

•	 A daraja (boshlang‘ich/tayanch): O‘quvchilarda tayanch bilim, ko‘nikma va malakalarni shakllantirishga, 
namuna hamda yo‘riqnoma bo‘yicha topshiriqlarni bajarishga mo‘ljallangan;

•	 B daraja (o‘rta/amaliy): Mantiqiy fikrlashni, olgan bilim va ko‘nikmalarini biroz o‘zgargan standart va amaliy 
vaziyatlarda mustaqil qo‘llashni talab etuvchi topshiriqlar;

•	 C daraja (yuqori/ijodiy): Yuqori darajadagi mantiqiy va analitik fikrlashni, muammoli topshiriqlarni ye
chishni hamda ijodiy yondashuv orqali mustaqil xulosalar chiqarishni ko‘zda tutuvchi murakkablashtirilgan 
topshiriqlar.

Tajriba-sinov jarayonida o‘quvchilarning darsdagi faollik dinamikasi, ta’limga bo‘lgan motivatsiyasining 
o‘sishi hamda bilim shakllanishi ko‘rsatkichlari muntazam ravishda baholab va monitoring qilib borildi. Olingan 
yakuniy natijalar pedagogik tahlil va matematik-statistik metodlar yordamida qayta ishlandi.

TAHLIL VA NATIJALAR
Tadqiqot davomida olib borilgan pedagogik tajriba-sinov ishlari va kuzatuvlar boshlang‘ich sinf o‘quv jara

yonida individual yondashuvni tatbiq etish o‘quvchilarning nafaqat akademik o‘zlashtirish ko‘rsatkichlariga, balki 
ularning ruhiy-emotsional holati hamda darsdagi faolligiga ham ijobiy ta’sir ko‘rsatishini ko‘rsatdi. An’anaviy va 
individual yondashuv asosida tashkil etilgan dars jarayonlarining qiyosiy tahlili shuni ko‘rsatdiki, o‘quv material-
larini differensiallash o‘quvchilarning bilish faoliyatini sezilarli darajada jadallashtiradi (1-jadval).

1-jadval: An’anaviy va individual ta’lim yondashuvlarining qiyosiy tahlili
Baholash mezonlari An’anaviy yondashuvda Individual yondashuvda

O‘quvchilar faolligi O‘rta (asosiy e’tibor umumiy o‘quv 
jarayoniga qaratiladi)

Yuqori (har bir o‘quvchi o‘z imkoniyatiga 
mos topshiriq bilan band)

O‘quv motivatsiyasi O‘quv motivatsiyasi umumiy pedagogik 
yondashuvlar asosida shakllantiriladi

O‘ziga bo‘lgan ishonch va bilim olishga 
nisbatan yuqori qiziqish shakllanadi

O‘zlashtirish samaradorligi Bilimlarni o‘zlashtirish va namuna asosida 
mustahkamlashga e’tibor qaratiladi

Mantiqiy fikrlash, tushunib o‘zlashtirish va 
amalda qo‘llashga e’tibor qaratiladi

Darsdagi psixologik muhit Umumiy pedagogik talablar asosida tashkil 
etiladi

Qulay va hamkorlikka asoslangan muhit 
yaratiladi

Mustaqil ishlash ko‘nikmasi O‘qituvchi ko‘rsatmalari asosida 
bosqichma-bosqich rivojlantiriladi

O‘z-o‘zini nazorat qilish va baholash orqali 
faol rivojlantiriladi

Pedagogik monitoring natijalariga ko‘ra, differensiallangan kartochkalar, individual rivojlanish trayektori-
yalari va o‘z-o‘zini baholash texnologiyalarining bosqichma-bosqich qo‘llanilishi o‘quvchilarning fanlar bo‘yicha 
o‘zlashtirish sifat ko‘rsatkichini o‘rtacha 15–20 % ga oshirish imkonini berdi. Tajriba-sinovidan oldingi va keyingi 
diagnostika ma’lumotlari tahlili shuni ko‘rsatdiki, bilimlarni tushunib o‘zlashtirish darajasi sekin o‘zlashtiruvchi 
guruhda ham, yuqori salohiyatli guruhda ham birdek o‘sgan.

Natijalarning atroflicha muhokamasi shuni ko‘rsatadiki, individual yondashuv har bir o‘quvchi toifasi uchun 
o‘ziga xos pedagogik samara berdi:

1.	 Sekin o‘zlashtiruvchi o‘quvchilar: Tayanch topshiriqlar (A daraja) va ko‘rgazmali metodlarning qo‘llani
lishi natijasida ularda topshiriqlarni bajarishga nisbatan ishonch ortdi. Topshiriqlarni mustaqil bajara olish 
hissi ularda o‘z kuchiga bo‘lgan ishonchni shakllantirdi va dars jarayonidagi faollikning oshishiga xizmat 
qildi.

2.	 O‘rta o‘zlashtiruvchi o‘quvchilar: Bosqichma-bosqich murakkablashib boruvchi topshiriqlar (B daraja) 
vositasida ularning mantiqiy fikrlash va amaliy topshiriqlarni mustaqil yechish ko‘nikmalari sezilarli dara-
jada rivojlandi.

3.	 Iqtidorli va yuqori salohiyatli o‘quvchilar: Ular uchun maxsus ishlab chiqilgan C darajali muammoli va 
ijodiy topshiriqlar, mantiqiy masalalar dars jarayonining mazmunan boyishiga xizmat qildi. Bu esa ularning 
ilmiy-ijodiy izlanuvchanligini oshirib, bilimlarini chuqurlashtirish hamda kengaytirishga xizmat qildi.

Ta’lim jarayoniga individual yondashuvning joriy etilishi o‘quvchilar o‘rtasidagi bilim darajalarini muvofiq
lashtirish bilan birga, har bir bolaning shaxsiy ta’limiy dinamikasini ijobiy tomonga yo‘naltirishga xizmat qiladi.

Tadqiqot va amaliy tajriba-sinov ishlari natijalaridan kelib chiqqan holda, boshlang‘ich ta’lim jarayonida 
individual yondashuvni yanada samarali tashkil etish hamda o‘quvchilarning o‘zlashtirish ko‘rsatkichlarini izchil 
oshirish bo‘yicha quyidagi pedagogik va uslubiy takliflar ilgari suriladi:

1.	 Tizimli psixopedagogik diagnostika mexanizmini yo‘lga qo‘yish: O‘quv yili boshida va har bir chorak 
avvalida boshlang‘ich sinf o‘quvchilarining intellektual salohiyati, idrok etish turi (vizual, auditiv, kinestetik) 
hamda axborotni qayta ishlash tezligini aniqlovchi metodik diagnostikalarni o‘tkazish lozim. Bu o‘qituvchiga 
har bir bolaning o‘ziga xos xususiyatlariga mos keladigan shaxsiy ta’lim trayektoriyasini to‘g‘ri loyihalash
tirish imkonini beradi.

mashq daftarlari va raqamli ta’lim resurslarida darajalashtirilgan (A - tayanch, B - amaliy/mantiqiy, C - ijodiy/
muammoli) topshiriqlar salmog‘ini sezilarli darajada oshirish zarur. Har bir mavzu bo‘yicha o‘quvchining 
idrok etish darajasiga mos didaktik materiallar hamda moslashuvchan kartochkalar bazasini yaratish ta’lim 
jarayonining unumdorligini ta’minlaydi.

3.	 Insonparvarlikka va individual o‘sishga asoslangan moslashuvchan baholash tizimini joriy etish: 
O‘quvchilarning individual rivojlanish dinamikasini hisobga olgan holda, har bir o‘quvchining avvalgi va joriy 
natijalarini qiyoslashga asoslangan baholash mexanizmini keng tatbiq etish maqsadga muvofiq. Bu o‘quv
chilarning ta’lim jarayonidagi ishonchini mustahkamlash, ularda ichki motivatsiya va o‘z kuchiga bo‘lgan 
ishonchni shakllantirishga xizmat qiladi.

4.	 O‘qituvchilarning metodik va konfliktologik kompetentligini oshirish: Boshlang‘ich sinf o‘qituvchi-
lariga dars jarayonida differensiallangan ta’lim texnologiyalarini qo‘llash, individual rivojlanish rejalarini 
tuzish va har bir o‘quvchi bilan samarali muloqot o‘rnatish bo‘yicha amaliy treninglar, seminar-dastgohlar 
hamda malaka oshirish kurslarini muntazam tashkil etish maqsadga muvofiqdir.

5.	 Maktab va oila o‘rtasidagi individual hamkorlikni kuchaytirish: O‘quvchining individual rivojlanish 
dinamikasi bo‘yicha ota-onalar bilan muntazam qayta aloqani yo‘lga qo‘yish, uyga beriladigan topshiriqlarni 
ham bolaning imkoniyatlaridan kelib chiqqan holda differensiallash va oilada qo‘llab-quvvatlash muhitini 
yaratish bo‘yicha tavsiyalar ishlab chiqish lozim.

XULOSA VA TAKLIFLAR
Olib borilgan tadqiqotlar va amaliy tajriba-sinov natijalari shuni ko‘rsatadiki, boshlang‘ich ta’lim jarayonida 

individual yondashuvni joriy etish o‘quvchilarning akademik o‘zlashtirish ko‘rsatkichlarini oshirish va ularning 
shaxsiy salohiyatini ro‘yobga chiqarishda muhim pedagogik omil hisoblanadi. Boshlang‘ich sinf o‘quvchilarining 
psixofiziologik xususiyatlari, idrok etish va axborotni qayta ishlash tezligidagi tafovutlarni hisobga olgan holda 
differensiallangan topshiriqlar hamda moslashuvchan ta’lim trayektoriyalarining qo‘llanilishi mavjud ta’lim usul-
larini individual yondashuv asosida yanada boyitish va takomillashtirish imkonini beradi.

Tajriba-sinov jarayonida tatbiq etilgan A, B va C darajali topshiriqlar tizimi sekin o‘zlashtiruvchi o‘quvchilarda 
o‘z kuchiga bo‘lgan ishonch va ichki motivatsiyaning shakllanishiga xizmat qilgan bo‘lsa, iqtidorli o‘quvchilar 
uchun mantiqiy hamda ijodiy fikrlash ko‘nikmalarini yanada rivojlantirishga keng imkoniyat yaratdi. Natijada 
dars jarayonida har bir o‘quvchining faolligi va bilishga bo‘lgan qiziqishi ortib, fanlar bo‘yicha sifat ko‘rsatkichi 
sezilarli darajada yuksaldi.

Umuman olganda, boshlang‘ich ta’limda individual yondashuvni tizimli va izchil qo‘llash har bir bolaning 
shaxsiy imkoniyatlariga mos, insonparvar va natijador ta’lim muhitini yaratishga xizmat qiladi. Bu esa ta’lim 
sifatini yanada oshirish, o‘quvchilarda mustaqil fikrlash hamda umr davomida bilim olish ko‘nikmalarini shakl-
lantirish bo‘yicha belgilangan strategik vazifalarning muvaffaqiyatli bajarilishiga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

